
Esta monografia é o frutifero resultado da tese de doutoramento de Agustin Gonzéalez-
Ares, profesor de Dereito Constitucional na Facultade de Dereito de Ourense (Universidade
de Vigo), que recibiu a maxima cualificacién académica dun tribunal do que formaban parte
os profesores Pedro de Vega, Roberto Blanco-Valdés, José Luis Carro, Aimudena Bergareche e
Roberto Bustillo. Aqueles que teiian a oportunidade de ler esta monografia, algo verdadeira-
mente aconsellable, apreciaran que o labor dos defensores do pobo resulta en ocasions unha
tarefa “vidrosa”, polo que non é estrafio que tamén o sexa a definicién das sGas particulari-
dades xuridicas, circunstancia que o autor soubo superar con brillantez. Por iso, a obra do Dr.
Gonzalez-Ares resultara dunha grande utilidade, ao pér & nosa disposicién un instrumento de
calidade que analiza todas e cada unha das cuestions referidas ao réxime xuridico dos defen-
sores e, en particular, do Valedor do Pobo, isto €, do Defensor do Pobo de Galicia.

Como tiven a oportunidade de sinalar no epilogo do libro que nos ocupa, todas as per-
soas que traballamos dunha maneira ou doutra nas instituciéns cofiecidas no noso pais como
Defensor do Pobo botamos en falta durante moito tempo estudos doutrinais que afondaran
nas diferentes cuestiéns que vefien suscitdindose en relacién coa natureza, o réxime xuridico,
as facultades ou, en xeral, a forma de actuar destas instituciéns. Esta carencia resulta ainda
maéis evidente no caso do Valedor do Pobo e, hoxe, grazas ao esforzo do autor, xa contamos
cunha obra completa, sistematica e de calidade coa que a fin logramos que desapareza esta
rechamante lagoa.

A sla exposicion artictlase en catro capitulos ben diferenciados: o primeiro dedicado &
orixe, & evolucién e & expansién dos ombudsmen; o segundo, & figura do Defensor do Pobo; o
terceiro, as figuras autonémicas semellantes ao Defensor do Pobo; e, o cuarto, finalmente, ao
Valedor do Pobo. Este cuarto capitulo dividese & sta vez en duas partes, unha primeira en que
trata o réxime xuridico, a natureza e os medios da institucion; e outra, a sequnda, dedicada
as funcions e ao procedemento para a actuacion do Valedor do Pobo. Para finalizar faise unha
enumeracién de conclusiéns.

Na primeira parte da obra citase ao Defensor Civitatis ou Tribunus Plebis romano como
antecedente remoto (e, por certo, mais que dubidoso) da instituciéon. Acertadamente sinala
o autor que non podemos concluir que esta figura sexa un precedente directo do ombuds-
man, da mesma maneira que tampouco o son outras figuras do dereito histérico espanol que
se mencionan no seguinte capitulo. Mais préximos son os precedentes nérdicos, en concre-
to a figura do justititombudsman da Constitucién Sueca de 1809. No entanto, a verdadeira
caracterizaciéon actual do ombudsman non a encontramos ata a xeneralizacién do Estado
social, e iso tanto polo crecemento do papel do publico como pola grave crise dos mecanis-
mos clasicos de control do executivo, en especial do parlamentario e do xudicial. Neste esta-
dio da evolucién do Estado asistimos a un extraordinario crecemento dos ombudsmen no
mundo, chegando a estenderse a practica totalidade dos paises democréticos. Esta expan-
sion, tamén cofecida como ombudsmania, trae como consecuencia a aparicién de diferentes
tipoloxias de ombudsman, o que obriga a definir unhas caracteristicas comdns que permitan
diferenciar os verdadeiros ombudsmen das instituciéns que pretenden asimilarse a eles sen
selo en realidade. Non obstante, incluso dentro dos verdadeiros ombudsmen é posible distin-
guir entre diferentes modelos (clasico ou escandinavo, briténico, francés e outros).

No capitulo segundo, titulado “El modelo espariol: el Defensor del Pueblo”, o autor pon de
relevo que a Constitucién de 1978 inclie esta figura como un factor mais de democratizacion.
Despois de tratar o proceso que levou a configuracién do artigo 54 da Constitucién, en que

se define o Defensor do Pobo, pasa a abordar a sGa natureza xuridica, as sGas fonte normati-
vas (fundamentalmente a Lei orgénica 3/1981, de 6 de abril, do Defensor do Pobo -LODP-),
o seu ambito de actuacién (obxectivo e subxectivo), a sGa lexitimacioén para a interposicion
do recurso de inconstitucionalidade ou de recursos de amparo ante o Tribunal Constitucional,
ou a sUa capacidade para promover accions de responsabilidade contra as autoridades ou os
axentes da Administracién. Tamén analiza as condicions de nomeamento e cesamento do
titular e as sdGas prerrogativas, aspectos estes de suma importancia para a preservacién da
independencia da institucién. Por outra parte, o procedemento é tratado polo mitdo, desde
a lexitimacién ou forma de acceso ata a posible formulacién de resoluciéns (recomendaciéns,
recordatorios de deberes legais, etc.), pasando pola forma de investigacion dos supostos for-
mulados nas queixas. Como parte principal do labor do Defensor reséltase a transcendencia
dos informes anuais ou extraordinarios, que se presentan perante as Cortes Xerais.

No capitulo terceiro tratanse as figuras asimiladas ao Defensor do Pobo no ambito das
comunidades auténomas onde se crearon. Nesta orde, o autor menciona a creacion desta
figura en diferentes CC. AA., xa sexa por medio de disposicién estatutaria ou por medio
dunha lei do seu Parlamento, considerando vélida esta Gltima opcién (a creacién legal, non
estatutaria, do Defensor autonémico), cuestion sobre a que se manifestaron certas discrepan-
cias as que o autor, quizais acertadamente, non lles presta moita atencion. Posteriormente
analizanse os mesmos aspectos vistos antes en relacion co Defensor do Pobo, ainda que se
engade a polémica sobre a extensién da sa competencia obxectiva & Administracién local,
problema sobre o que o Tribunal Constitucional tivo ocasién de pronunciarse (SSTC
142/1988 e 157/1988). Non obstante, o autor parece non atinar no enfoque do problema
ao consideralo solucionado porque, sinala, o Defensor do Pobo permitelles aos comisionados
autonémicos o control de toda a administracion local, cando en realidade o problema non
se atopa nas relacions entre o Defensor do Pobo e os defensores autonémicos, senén na posi-
ble negativa dos propios concellos ou deputaciéns a colaborar nas investigacions e, en xeral,
no exercicio das funciéns dos defensores autonémicos; por iso, acerta cando sinala que debe-
ria aclararse esta cuestion. Mais adiante desenvélvense as relaciéons entre o Defensor do Pobo
e os comisionados autonémicos, en certa maneira regulamentada pola Lei 36/1985, e reali-
zase un interesante estudo comparativo das normas autonémicas sobre as diferentes figuras
(Sindic de Greuges, Ararteko, Valedor do Pobo, ...).

O dltimo capitulo é o que da nome & monografia e, por tanto, desenvolve a figura do
Valedor do Pobo, da cal sinala que “lonxe de ser unha institucién innecesaria e estéril, ten un
espazo propio na Administracién democratica e servizal da Comunidade galega”. A figura
estd prevista xa no Estatuto de Autonomia de Galicia, en concreto no seu artigo 14, ainda
que dunha forma manifestamente mellorable. Quizais nestes momentos de cambios estatu-
tarios poida abordarse a necesaria actualizacién desta desafortunada prevision para adaptala
a nova realidade (na redaccién actual nin tan sequera se menciona a consolidada denomina-
cién da institucion) e, sobre todo, para darlles natureza fundamental ou estatuaria s princi-
pais caracteristicas do Valedor do Pobo (independencia, orixe parlamentaria, maioria reforza-
da para o seu nomeamento, etc.). A prevision estatutaria do artigo 14 desenvolveuse na Lei
6/1984, de 5 de xufio, do Valedor do Pobo, de que o autor destaca o seu “mimetismo abso-
luto” respecto da LODP.

Nun nivel inferior tamén analiza o Regulamento de organizacién e funcionamento do
Valedor, cuxo procedemento de aprobacién é obxecto de critica, e alude o autor, como xa

fixera en relaciéon co Regulamento do Defensor do Pobo, o feito de que a sta aprobacién debe-
ria corresponderlle ao Valedor do Pobo en exclusiva, sen intervencién do Parlamento  de
Galicia.

Finalmente a monografia resalta a transcendencia dos informes que o Valedor dirixe ao
Parlamento de Galicia, a través dos cales fai efectivo o principio de publicidade, propio do
dereito parlamentario. A través destes informes anuais ou especiais, permiteselle ao
Parlamento e, en xeral, a sociedade, cofecer o labor da institucién e, sobre todo, cofecer os
criterios manexados en relacién coas diferentes materias nas cales interveu. Por iso, constitu-
en unha perfecta radiografia dos intereses e das necesidades dos cidadéns e do estado de
cada un dos sectores da actividade publica.

Para finalizar, vou permitirme a licenza de citar as mifias propias palabras, contidas no epi-
logo do libro que tratamos, para resaltar que unha das conclusiéns que vefien & mente des-
pois desta lectura é que na actualidade contamos xa cun acervo doutrinal suficientemente
completo sobre os defensores do pobo. A dia de hoxe sen dibida cofiecemos o que temos,
isto é, o réxime legal dos defensores. Unha vez seguros do estado actual da cuestién, o labor
futuro deberia concretarse no seguinte paso, isto &, en saber que é o que queremos ter. A con-
figuracién dos defensores en Espafia provén fundamentalmente da Constitucién de 1978,
que deu forma a unha institucién que posteriormente, con ese mesmo perfil, se trasladou a
diferentes comunidades auténomas para a supervisién das novas administraciéns que foron
xurdindo co progreso do Estado autonémico, pero hoxe parece claro que a situaciéon da
sociedade e a Administracion (ou administraciéns) é ben distinta da que tiflamos en 1978,
polo que cémpre ir perfilando os novos defensores, os que terdn a funcién de supervisar a
actividade da Administracién nas préximas décadas, adaptando o seu réxime legal as cam-
biantes necesidades da cidadania e tamén &s novas formas que a Administracién adopta para
abordar esas necesidades.

Non serd tarefa doada, porque cada vez resultan madis opacas as férmulas que a
Administracién impén ben para xestionar os servizos ptiblicos (ou os servizos universais), ben,
en xeral, para atender as stas obrigas na orde social, polo que o seu control ou supervisién
require unha perspectiva de traballo axustada & nova realidade. A fuxida do dereito adminis-
trativo resulta un fenémeno en progresion, e con el a imaxe da Administraciéon esvaécese
cada dia un pouco mais, co que se dificulta o labor dos defensores e, en xeral, de todos os
resortes que garanten o sistema. Para evitar que esta necesaria evolucién se converta nun
camifio de atrancos insuperables sé cabe repensar determinados aspectos clave das institu-
ciéns, de tal maneira que se produza unha sa adaptaciéon & nova realidade social e adminis-
trativa e, ao tempo, se perfeccionen os instrumentos que xa tefien ao seu alcance, para o que
resultard de enorme utilidade a experiencia acumulada ao longo destes anos.

